
Oqaluuserisassat pillugit nassuiaat. 

(Inatsisartut Siulittaasoqarfiat) 

 

 

Siulittaasoqarfik ullumi ataatsimiinnerminni aalajangerpoq immikkoortoq immikkoortoq 122, 

Inuusuttut 25 inorlugit ukiullit tamarmik suliffissaannik, piginnaanngorsarnissaannut 

imaluunniit ilinniagaqarnissamik neqeroorfigineqarnissaannik Naalakkersuisut qulakkeerin-

ninnissaat pillugu Inatsisartuni aalajangiiffigisassatut siunnersuut 

aamma 

immikkoortoq 44, Aalisarnermut aningaasaliissutinut immikkoortitat pillugit Inatsisartut 

inatsisaata allanngortinneqarneranik Inatsisartut inatsisaat nr. xx, xx. xx 2012-meersumut si-

unnersuutip ullormut oqaluuserisassani kingullertut suliarineqassasut. 

 

Inuussutissarsiornermut Ataatsimiititaliaq qinnuteqarpoq oqaluuserisassani immikkoortup 42-

p, Upalungaarsimanermut Ingerlatseqatigiiffik Greenland Oil Spill Response A/S pillugu 

Inatsisartut inatsisaat nr. xx,  xx xxxx 2012-imut siunnersuutip aappassaaneerneqarnissaata 

kinguartinneqarnissaanik. Immikkoortoq pineqartoq ulloq 8. maj aappassaaneerneqartussaa-

galuarpoq ullorlu 15. maj pingajussaaneerneqarluni. Maanna siunnersuutigineqarpoq immik-

koortoq 42 ulloq 22. maj aappassaaneerneqassasoq ullorlu 30. maj pingajussaaneerneqarluni. 

 

Naalakkersuisut qinnuteqarput oqaluuserisassani immikkoortup 41-p, Ineqarneq pillugu inger-

latsinermut nassuiaatip kinguartinneqarnissaanik. Immikkoortoq pineqartoq ulloq 9. maj 

oqaluuserineqartussaagaluarpoq. Maanna siunnersuutigineqarpoq immikkoortoq 41 ulloq 23. 

maj oqaluuserineqassasoq. 

 

Naalakkersuisut qinnuteqarput oqaluuserisassani immikkoortup 56-p, Sulisumik avataaneer-

sumik atorfinitsitsinissamut imaluunniit sulisitsinissamut atatillugu ullut 14-it qaangi-

utinnginneranni itigartitsissummik akuersissummilluunniit akissuteqarnissamut piffissarititap 

qaammatinngortillugu sivitsorneqarnissaa anguniarlugu, Kalaallit Nunaannut suliffissarsiortut 

killilersimaarnissaat pillugu Inatsisartut inatsisaata nr. 27 30. oktober 1992-imeersup al-

lanngortinneqarnissaa siunertaralugu Inatsisartut aalajangiiffigisassaattut siunnersuut 

aamma 

immikkoortup 126, Kalaallit Nunaanni suliffissarsiortut killilersimaarnissaat pillugu 

Inatsisartut inatsisaata nr. 27, 30.oktober 1992-imeersup piumasaqaatitigut allannguutissatut 

siunnersuummik saqqummiusseqqullugit, imatut § 6, imm. 3 ullut 14-iniit ullut 30-nut sivit-

sorneqarnissaa Naalakkersuisut peqquneqarnissaannik Inatsisartut aalajangiiffigisassaattut 

siunnersuutip aappassaaneerneqarnissaasa UKA 2012-mut kinguartinnissaanik. Immikkoortut 

pineqartut 15. maj aappassaaneerneqartussaagaluarput. 

 

Immikkoortoq 10, Aningaasaqarnikkut Ingerlatsineq pillugu Nalunaarut 

aamma 

immikkoortoq 46, Akiitsut- aamma aningaasaliisarnerit pillugit periusissat ulloq 9. maj  avis-

saartillugit suliarineqassapput. 



 
_____________________________ 

UPA 2012/2 

J. nr. 01.25.01/12UPA-LABU-00002 
 

 

 

Ullumi ataatsimiinnermi Inatsisartunut ilaasortat Isak Hammond, Inuit Ataqatigiit aamma 

Kim Kielsen, Siumut taasisarnerit pillugit isumaqatigiissuteqarput. 

 

 

 

 


